
CONVENIO DE COLABORACION ENTRE A CONSELLERIA DE POLITICA SOCIAL E
IGUALDADE E A FEDERACION POLA IGUALDADE DAS MULLERES DA PROVINCIA DE
PONTEVEDRA (FEMUPO), PARA A O DESENVOLVEMENTO DE ACTUACIONS DE
CONCIENCIACION E SENSIBILIZACION SOBRE A VIOLENCIA DE XENERO INCLUIDAS NO
PROXECTO MULLERES EN CONSTRUCION 5.0

Lugar e data da sua sinatura dixital
REUNIDAS

Dunha parte, dona Fabiola Garcia Martinez,conselleira de Politica Social e Igualdade,
nomeada polo Decreto 44/2024, do 14 de abril, no uso das facultades que lle vefien
atribuidas no artigo 34 da Lei 1/1983 do 22 de febreiro, de normas reguladoras da Xunta e
da sua Presidencia, asi como no Decreto 42/2024, do 14 de abril, polo que se establece a
estrutura orgdnica da Xunta de Galicia, no Decreto 49/2024, do 22 de abril, polo que se
fixa a estrutura orgdnica das consellerias da Xunta de Galicia, no Decreto 139/2024, do
20 de maio, polo que se establece a estrutura organica da Conselleria de Politica Social e
Igualdade e no establecido no Acordo do Consello da Xunta de Galicia, do 27 de marzo de

1991.

Doutra parte, Maria Raquel Tourifio Casal que actla en nome e representacién da
Federacién pola Igualdade das Mulleres da Provincia de Pontevedra-FEMUPO, (en adiante
FEMUPO) NIF G-94200326, en virtude da sua condiciéon Presidenta, de acordo co
nomeamento outorgado segundo o disposto no artigo 24 dos seus estatutos, na eleccién
da Asemblea Xeral celebrada o0 10 de xullo de 2024.

Todas as partes recofiécense a sla capacidade para obrigarse e conveniar e,
EXPONEN

I. Que as Administraciéns Publicas poden celebrar convenios de colaboracién con outras
administracidns ou entes de dereito publico e con persoas fisicas ou xuridicas ao abeiro
do disposto no capitulo VI do titulo preliminar da Lei 40/2015, do 1 de outubro, do réxime

xuridico do sector publico.

Il. O Estatuto de Autonomia de Galicia no seu artigo 4.2 sinala que corresponde aos

poderes publicos de Galicia promover as condiciéns para que a liberdade e a igualdade

do individuo e dos grupos en que se integran sexan reais e efectivas, remover os
obstaculos que impidan ou dificulten a sua plenitude e facilitar a participacion de todos

os galegos na vida politica, econdmica, cultural e social.

A Comunidade Auténoma de Galicia, segundo o establecido no artigo 27.23 do Estatuto
de autonomia de Galicia, en consonancia coa habilitacidn competencial outorgada as
Comunidades Auténomas polo artigo 148120 da Constitucion espafiola, ten
competencia exclusiva en materia de asistencia social, polo que, na sua virtude

aprobouse a Lei 13/2008, do 3 de decembro, de servizos sociais de Galicia.

Ill. O Decreto 139/2024, do 20 de maio, establece a estrutura orgdnica da Conselleria de
Politica Social e Igualdade e sinala as competencias que lle corresponden entre as que
figuran as de impulsar as actuaciéns conducentes & eliminacién da violencia de xénero
nos termos establecidos na Constitucion, no Estatuto de autonomia de Galicia, na Lei
11/2007, do 27 de xullo, galega para a prevencion e o tratamento integral da violencia de
xénero, modificada pola Lei 12/2016, do 22 de xullo, na Lei 7/2023, do 30 de novembro,
para a igualdade efectiva de mulleres e homes de Galicia, e na demais lexislacion

aplicable na materia.

IV.- Que a violencia que nas suas distintas formas se exerce contra as mulleres supdn un
serio atentado contra a dignidade e a integridade fisica, psiquica e moral destas e, en

consecuencia, unha grave e intolerable violacién dos dereitos humanos.

Que entre os principios xerais que orientan o contido da Lei 11/2007, do 27 de xullo,
atépase recollido no seu artigo 4, a equidade territorial, establecéndose que “no
desenvolvemento da rede de recursos e servizos de prevencion, atencion, apoio, tratamento
e proteccion da violencia de xénero terase en conta a necesidade de compensar os
desequilibrios territoriais, garantindo o seu acceso & totalidade das mulleres,

especialmente as que viven no ambito rural”.

Ademais, de conformidade co artigo 6 da dita Lei 11/2007, do 27 de xullo, o érgano
competente en materia de igualdade, en coordinacion cos restantes érganos da Xunta de
Galicia, pora en marcha de xeito periddico, campafias de informacién e sensibilizacion

que teflan como obxectivo mudar os estereotipos sexistas, e que incidan no

rexeitamento social sobre todas as formas de violencia de xénero, e remarcando que se
terdn en conta as “dificultades que tefien as mulleres do ambito rural para acceder a
informacion e, nese sentido, desefiaranse camparas especificas nese ambito”.

Asi mesmo, ao abeiro do seu artigo 7.2 o 6rgano competente en materia de Igualdade
establecera axudas econdmicas destinadas a que o movemento asociativo en Galicia
desenvolva actividades que promovan a prevencién e a erradicacién da violencia de

xénero.

V. O dia 25 de novembro de 2021, catro anos despois da aprobacion do Pacto de Estado
contra a Violencia de Xénero de 2017, a maioria dos grupos politicos con representacion
parlamentaria asinaron un acordo de renovacion onde novamente se plasmou a vontade
de todos os actores institucionais de seguir traballando polo cumprimento das medidas
do dito Pacto de Estado contra a Violencia de Xénero e o establecemento dun marco

ampliado e permanente para o desenvolvemento de politicas publicas que o fortalezan.

VI. En base ao anterior, o 22 de xullo de 2022 a Conferencia Sectorial de Igualdade
aprobou o Acordo relativo ao establecemento dun marco de actuacién conxunta que
garanta a prorroga e permanencia das politicas publicas e os servizos que se derivan do
Pacto de Estado contra a Violencia de Xénero. Este acordo ten como finalidade
consolidar o traballo fronte & violencia contra as mulleres no conxunto do Estado,
avanzando na institucionalizacién e a permanencia dos compromisos adquiridos no
marco do Pacto de Estado contra a Violencia de Xénero. O 20 de marzo de 2023
publicouse no Boletin Oficial del Estado a Resolucion do 16 de marzo de 2023, da
Secretaria de Estado de Igualdade e contra a Violencia de Xénero, pola que se publica o
Acordo da Conferencia de Sectorial de Igualdade, de 3 de marzo de 2023, polo que se
aproba o plan conxunto plurianual en materia de violencia contra as mulleres (2023-

2027).

Este marco de cooperacidon articilase a través dun Plan Conxunto plurianual que
inclie un Catalogo de referencia de politicas e servizos en materia de violencia contra
as mulleres, asi como un Sistema comun de informacion e avaliacion.

O 26 de febreiro de 2025 o pleno do Congreso dos Deputados aprobou de maneira

case unanime a renovacion e actualizacion do Pacto de Estado contra a Violencia de

Xénero. O acordo amplia as medidas que incluia no 2017 de 290 a 461 e introduce

novos eixes como son a violencia vicaria, a econdmica e a dixital. Ademais prestaselle
especial atencidn as mulleres rurais e as mulleres con discapacidade. Asi a medida 41
recolle o reforzar as campafas de sensibilizaciéon cara as mulleres no ambito rural,

pola maior incidencia nese entorno.

Asi mesmo, o eixo 3 do Pacto de Estado recolle no seu punto 4 un apartado especifico
adicado ao Rural, e nel establécense medidas que abranguen desde o incremento da
atencion as vitimas nas zonas rurais, cun maior nimero de centros de acollida e
informacién, ao impulso &s asociacidons de mulleres no ambito rural, promover e
apoiar as mesas de coordinacién, a reforzar a presencia policial para a adecuada
atencidn as vitimas, e brindarlle as vitimas unha atencién e acompafiamento efectivo

e de calidade.

VII. FEMUPO constituiuse coa finalidade de dar apoio e visibilidade a todas as asociacidons
de mulleres da provincia de Pontevedra que o precisen. Neste momento conformar a

federacion 21 asociacions.

FEMUPO é unha organizacion de natureza asociativa e sen animo de lucro constituida ao
abeiro da Lei organica 1/2002, do 22 de marzo, reguladora do dereito de asociacién e
inscrita no Rexistro de asociaciéons da Xunta de Galicia co numero 2020/262-2. Asi
mesmo, a entidade figura recofiecida e inscrita no Rexistro Unico de Entidades

Prestadoras de Servizos Sociais con numero E-7234.

A entidade ten entre os seus fins a defensa das liberdades, os dereitos e os intereses das
mulleres e dos/das menores, a denuncia expresa de toda discriminacion cara a muller e
os/as menores polo feito de selo, a defensa e apoio &s mulleres vitimas de violencia de
xénero e aos fillos e fillas, asi como a defensa das reivindicaciéns e propostas sobre a

igualdade de oportunidades.

Para o ano 2026, FEMUPO pon en marcha o Proxecto mulleres en construcion 5.0 que
comprende actuaciéns de concienciacion e sensibilizacion sobre a violencia de xénero.

O Proxecto Mulleres en Construcion 5.0 é unha iniciativa da FEMUPO que se centra en
analizar e atopar solucidéns para lograr a igualdade de oportunidades e rematar coa
violencia de xénero en todos os ambitos na provincia de Pontevedra.

Con este programa a entidade pretende acadar os seguintes obxectivos: previr a

violencia de xénero a través de diferentes campafias, atopar soluciéns conxuntas para
favorecer o empoderamento da muller e evitar que sexan vitimas de violencia de xénero
no futuro, tomar conciencia desta problematica social e fomentar a visibilizacién da
violencia de xénero como unha lacra social que ten que rematar coa colaboracion
conxunta dotar de ferramentas as mulleres mais vulnerables para mellorar a sua
situacion e fomentar a profesionalizacién do asociacionismo feminino na provincia para

ofrecer asesoramento de calidade as vitimas de violencia de xénero.

VIIl. A Conselleria de Politica Social e Igualdade considera necesario fomentar coa
concesién dunha subvencion publica a realizacion por parte de FEMUPO do proxecto

Mulleres en construcion 5.0.

Que a concesion directa da subvencién a través deste convenio se efectuard ao abeiro
dos artigos 19.4.c) e 26 da Lei 9/2007, do 13 de xuiio, de subvencions de Galicia, e o artigo
40 do Decreto 11/2009, do 8 de xaneiro, polo que se aproba o regulamento da Lei 9/2007,
do 13 de xufio, de subvencions de Galicia, na que se prevé a posibilidade de excepcionar
do réxime ordinario de concorrencia competitiva en base ao caracter singular das
subvencions e razéns de interese publico, social e humanitario, cal é o caso no que o
interese prioritario é poder ofertar as vitimas de violencia de xénero do dmbito rural e
aos seus fillos e fillas un apoio e acompafiamento especializado a través de persoas con
formacién e cofilecemento especifico no eido da igualdade e da violencia machista, de

xeito gratuito na provincia de Pontevedra.

Pola sua dimensién e capacidade de chegar a un importante numero de mulleres da
provincia de Pontevedra, pola sUa experiencia e recofiecemento como entidade que
traballa a favor da igualdade entre homes e mulleres, FEMUPO relne as condiciéns para
o desenvolvemento de actuaciéns de concienciacion e sensibilizacién sobre a violencia de
xénero, proxecto que non pode asumir outra asociacién destas caracteristicas en Galicia
por ser FEMUPO a Unica asociacion existente na provincia de Pontevedra que relne a

experiencia precisa.

Por todo o indicado, todas as partes acordan formalizar o presente Convenio de

Colaboracién, que se rexera conforme ao disposto nas seguintes:

PRIMEIRA.- OBXECTO E FINALIDADE

O obxecto deste Convenio € instrumentar a concesion dunha subvencién en beneficio de
FEMUPQO na realizacion de actuacidns de sensibilizacion fronte a violencia de xénero:
actuacions formativas, colaborativas, de apoio as vitimas e de sensibilizacién no proxecto

Mulleres en construcion 5.0.

As actuacidns a realizar neste ano 2026 son, entre outras, as seguintes:

- IV Xornadas xuridicas Vioxen. As Xornadas Xuridicas tefien como obxectivo ofrecer unha
formacién especializada a profesionais que traballan no ambito da violencia de xénero,
proporcionando cofiecementos actualizados e ferramentas practicas para mellorar a sua
intervencion.

A actividade desenvolverase en formato mixto, combinando sesiéns presenciais e online,
e contard coa participacién de profesionais do sector xuridico, tales como
maxistrados/as, fiscais, avogados/as e expertos/as en dereito e igualdade. Ao longo das
xornadas, abordaranse temas clave como o marco legal vixente, os procedementos
xudiciais, a proteccién das vitimas e os retos na aplicaciéon das medidas xuridicas.

A formacién estd dirixida a diversos perfis profesionais implicados na loita contra a
violencia de xénero, tales como persoal xudicial, forzas e corpos de seguridade,
profesionais da psicoloxia, traballo social e dmbito sanitario, persoal dos centros de
informacién a muller, entre outros.

Estas xornadas buscan fortalecer a coordinacion entre os diferentes axentes implicados
e mellorar a eficacia das respostas institucionais, garantindo unha atencién integral as
vitimas desde unha perspectiva xuridica e interdisciplinar.

- Campafa de prevencién da submision quimica. A campaia ten como obxectivo previr
situacions de violencia contra as mulleres no lecer nocturno, promovendo espazos mais
seguros e libres de violencia. Esta iniciativa consiste no reparto de cubrevasos en
diferentes festas nocturnas, unha ferramenta sinxela pero eficaz para evitar a
subministracion de substancias sen consentimento en bebidas. Con esta accidn,
preténdese sensibilizar & poboacién sobre os riscos da submisiéon quimica e fomentar a

prevencion activa, especialmente entre a mocidade.

A campaiia inclie, ademais, accions informativas e de concienciaciéon, promovendo o
compromiso colectivo na loita contra a violencia de xénero en espazos de ocio, na que se
explican os riscos da submisidon quimica, as sinais de alerta e os recursos dispofiibles.

- Podcast - o fio que nos une. #OFIOQUENOSUNE é unha actividade que nace coa
vontade de informar, sensibilizar e concienciar sobre a violencia de xénero a través dun
formato accesible e dindmico. Neste espazo, abordaranse temas clave como a definicién
e tipoloxia da violencia de xénero, os sinais de alerta para detectala, os recursos
dispofiibles para vitimas e profesionais, asi como estratexias de prevencién e actuacion.
Cada episodio contara coa participacion de expertos/as en igualdade, dereito, psicoloxia
e outros ambitos clave, ademais de testemufias e historias que visibilicen esta realidade.
O obxectivo é ofrecer unha ferramenta de formacidn e reflexiéon que chegue a un publico
amplo, promovendo unha sociedade mais informada e comprometida na loita contra a

violencia machista.

- Formacion asociacidns federadas. #FEMUPOFORMA ¢é unha iniciativa de formacion
especializada dirixida as entidades federadas, co obxectivo de capacitar as suas
integrantes na deteccidn, prevencion e atencidn a violencia de xénero. A través deste
proxecto, as persoas participantes recibirdn unha formacién completa que pretende
fortalecer o papel das asociacions como axentes clave na deteccién precoz e no

asesoramento a posibles vitimas.

- Campanias de prevencién da violencia de xénero. #FEMUPOPRETODETI é unha campafia
continuada que se materializa na realizacién obradoiros e charlas informativas e ten
como obxectivo sensibilizar e formar 4 mocidade sobre a violencia de xénero,
promovendo relaciéns baseadas no respecto e na igualdade. Para iso, desenvolveranse
campafas de prevencion en centros educativos, institutos e diferentes concellos,
achegando informacion clara e accesible sobre como identificar, previr e actuar ante
situaciéns de violencia machista.

A través de obradoiros, charlas informativas, reparto de material divulgativo e puntos de
informacién, facilitaranse recursos para que a mocidade e a cidadania en xeral poidan
recofiecer sinais de alerta, cofiecer os seus dereitos e acceder as ferramentas necesarias
para solicitar axuda. Para o ano 2026 estimase a realizacion dun minimo de 20 obradoiros

e charlas.

SEGUNDA.- FINANCIAMENTO

A prevision do orzamento de gastos para a realizacidn das actuacions que ten previsto
desenvolver a Federacion pola Igualdade das Mulleres da Provincia de Pontevedra-

FEMUPO ascende a cantidade de 20.000 €.

Para o cumprimento das actuacidns do seu programa Aliadas Sororas previstas na
clausula primeira deste convenio a Conselleria de Politica Social e Igualdade achegara a
cantidade de 20.000 € (vinte mil euros) con cargo & aplicacion orzamentaria
08.06.313D.481.2 (codigo de proxecto 2018 00112) dos orzamentos xerais da Comunidade
Autdénoma de Galicia para o ano 2026.

O presente financiamento enmarcase nos fondos do Pacto de Estado contra a Violencia
de Xénero (Ministerio de Igualdade), correspondentes & Comunidade Auténoma de

Galicia.

TERCEIRA.- GASTOS SUBVENCIONABLES

De acordo co previsto no artigo 29 da Lei 9/2007, do 13 de xufio, de subvenciéns de
Galicia, consideraranse subvencionables os gastos que, sen admitir dubida, respondan a
natureza da actividade subvencionada e que sexan realizados e pagados entre o 1 de
xaneiro de 2026 e o 30 de novembro de 2026. En ningun caso o custo de adquisicion

dos gastos subvencionables podera ser superior ao valor de mercado.

A tipoloxia de gastos subvencionables correspondese con gastos de persoal, de servizos

e subministracions para o desenvolvemento do proxecto Mulleres en construcion 5.0.
CUARTA.- XUSTIFICACION E PAGAMENTO

A xustificacion dos gastos e o seu pagamento realizarase a través de conta xustificativa
nos termos establecidos na Lei 9/2007, do 13 de xuio, de subvencions de Galicia e no do
Decreto 11/2009, do 8 de xaneiro, polo que se aproba o Regulamento da Lei 9/2007, do 13
de xufio, de subvencions de Galicia, mediante a presentacién da sequinte documentacién:

= Memoria de actuacidn, subscrita polo 6rgano competente da entidade,

xustificativa do cumprimento das condiciéns impostas na concesién da

subvencién, con indicacion do nimero total de actuacions realizadas, a descricion

das mesmas, o numero de persoas usuarias, as localidades onde se desenvolveu

cada actuacidns e dos resultados obtidos.

= Certificacion expedida polo 6rgano competente de FEMUPO dos gastos
realizados, con identificacién das persoas acredoras cos seus NIF, os documentos

xustificativos, os importes e, de ser o caso datas de pagamento.

» Facturas ou documentos de valor probatorio equivalente no trafico xuridico
mercantil ou con eficacia administrativa, incorporados na relacién & que se fai
referencia no pardgrafo anterior e a documentacién acreditativa do pagamento.
Acompafiarase unha declaracién asinada polo érgano competente da entidade
indicando que as facturas orixinais estan en poder da entidade.

Non se admitiran os pagamentos en efectivo.

= Gastos de persoal: Relacion nominal dos traballadores/as que se inclien como
xustificacion das actuacidéns a subvencionar a través deste convenio que deberd
indicar os seguintes datos: mes que se xustifica, apelidos, nome, e NIF da persoa
traballadora, base do Imposto da Renda das Persoas Fisicas, retribucién liquida e
bruta mensual de cada unha delas, data de pagamento das retribuciéns, importe da
seguridade social con cargo a entidade, data de pagamento da seguridade social,
porcentaxe de imputacion e importe mensual total imputado. Ademais deberanse
achegar os documentos que acrediten os custos de persoal: copia das néminas e
relacion nominal de traballadores (RNT) e o seu pagamento (xustificantes bancarios

das néminas e recibos de liquidacion & Seguridade Social (RLC).

Cando formen parte da conta xustificativa documentos de gastos de 2026 que
conleven ingresos a conta do IRPF ou cotas por seguros sociais liquidables con
posterioridade & data de xustificacion, o importe destes ingresos ou cotas
considerarase xustificado coa presentacién do documento de gasto (factura ou
documento equivalente) no que se reflicta o importe da retencion ou cotizacién
devindicada na data de xustificaciéon, quedando a entidade obrigada a presentar os
documentos acreditativos da sua liquidez nos dez dias seguintes ao remate dos prazos
legalmente establecidos para o seu ingreso no periodo voluntario; en todo caso a dita
presentacion tera como data limite o derradeiro dia do mes seguinte ao ultimo

trimestre do exercicio da vixencia deste convenio.

= Declaracion responsable de non ter solicitado ou percibido outras axudas para a
mesma finalidade procedentes das distintas administraciéns publicas ou doutros

entes publicos ou privados, nacionais ou internacionais.

= Declaracion responsable de estar ao dia no cumprimento das obrigas tributarias
ou fronte & Seguridade Social e de non ter pendente de pagamento ningunha outra
débeda coa Administracion publica da comunidade auténoma ou ben as certificaciéns
acreditativas de estar ao dia no cumprimento das ditas obrigas.
De acordo co previsto no artigo 29 da Lei 9/2007, do 13 de xufio, consideraranse
subvencionables os gastos que, sen admitir dibida, respondan & natureza da actuacién

subvencionada.

A xustificacién comprendera os gastos realizados e pagados entre o 1 de xaneiro de 2026
e 0 30 de novembro de 2026, e deberd presentarse na Direccidn Xeral de Loita contra a

Violencia de Xénero con data limite do 4 de decembro de 2026.

A vista desta documentacién a Conselleria de Politica Social e Igualdade, comprobara a
realizacion da actuacién e o cumprimento da finalidade da subvencién e, unha vez
comprobado o cumprimento, expedira certificado acreditativo da verificacion realizada e

tramitard o pagamento.

Se o importe xustificado fose menor ao previsto na clausula cuarta deste convenio e
sempre que se cumpra coa finalidade para a que se concedeu a subvencién, procedera o

pagamento da subvencidn na contia que sexa obxecto de xustificacion.

A Conselleria de Politica Social e Igualdade, a través da Direccidn Xeral de Loita contra a
Violencia de Xénero, reservarase o dereito a solicitar toda a documentaciéon que se
considere precisa en relacion coa xustificacion das actuaciéns a subvencionar a través do

presente convenio.

QUINTA.- INEXISTENCIA DE RELACION LABORAL

Para levar a cabo os obxectivos e fins das actuaciéns a subvencionar a través deste
convenio a entidade beneficiaria podera contratar, con cargo ao orzamento previsto no
presente convenio, o persoal, que no seu caso, precise para o seu desenvolvemento.

A subscricién do presente Convenio non implicard relacién laboral ou de calquera outra

natureza entre as persoas ou profesionais que desenvolvan as acciéns que constitien o
seu obxecto, dependentes de FEMUPO e a Conselleria de Politica Social e Igualdade de
tal xeito que, por este concepto non se lle podera esixir a este 6rgano ningunha

responsabilidade directa nin subsidiaria.

SEXTA.- PAGAMENTOS ANTICIPADOS E PAGAMENTOS A CONTA

Poderanse realizar pagamentos anticipados que suporan entregas de fondos con
caracter previo a xustificaciéon, como financiamento necesario para poder levar a cabo as
actuacions previstas, atendendo aos limites maximos establecidos no artigo 63.1.Un do
Decreto 11/2009, do 8 de xaneiro, que recolle que: “Cando o importe da subvencién non
supere os 18.000 euros as bases reguladoras poderan prever a concesion de pagamentos
anticipados de ata un 80% da subvencion concedida e sen que se supere a anualidade
prevista en cada exercicio orzamentario. Cando o importe da subvencion concedida supere
os 18.000 euros as bases reguladoras poderan prever, ademais, pagamentos anticipados
dun 10% adicional sobre o importe que exceda os 18.000 euros e sen que se supere a
anualidade prevista en cada exercicio orzamentario”. A porcentaxe de anticipo concedido
é do 73%.

Poderanse realizar pagamentos a conta conforme ao artigo 62 do Decreto 11/2009, do 8
de xaneiro, que poderdn supofier a realizacion de pagamentos fraccionados que
responderan ao ritmo da execucién das accidns subvencionadas, aboandose por contia
equivalente & xustificacion presentada. Para proceder ao seu pagamento, a entidade
deberd enviar a documentacién xustificativa relacionada na clausula cuarta, agas a
memoria de actuacion.

Segundo o sinalado no artigo 62.2 do Decreto 11/2009, do 8 de xaneiro, o importe
conxunto dos pagamentos a conta e dos pagamentos anticipados que, de selo caso, se
concedesen non poderd ser superior ao 80% da porcentaxe subvencionada
correspondente aos pagamentos xustificados, nin excedera da anualidade prevista en

cada exercicio orzamentario.

SETIMA .- TRAMITACION NA SEDE ELECTRONICA DA XUNTA DE GALICIA
A documentacién relativa & tramitacién deste convenio presentarase por medios
electronicos a través da sede electrénica da Xunta de Galicia (https://sede.xunta.gal).

Para estes efectos empregarase o procedemento PRO04A, que ten por obxecto a

les a través deste codigo.

leste documento tefien a condicion

11

CVE: AcnDXSYpfif8  https://sede.xunta.gal/cve

de copia e seran veril

E As copias en pa|
0

=


https://sede.xunta.gal/cve?idcve=AcnDXSYpfif8

As copias en papel deste documento tefien a condicion
de copia e seran verificables a través deste codigo.

e
=
3

=

CVE: AcnDXSYpfif8  https://sede.xunta.gal/cve

@

KUNTA |, Xacobeo & 2027 @

Pacto « Estado

DE GALICIA | £ 16UALDADE i

presentacion electrdnica de solicitudes, escritos e comunicaciéons que non conten cun
sistema electrénico especifico establecido na normativa reguladora de cada
procedemento nin cun modelo electronico normalizado.

A entidade beneficiaria responsabilizarase da veracidade dos documentos que presenten.
Excepcionalmente, a Administracion poderd requirir a exhibicion do documento orixinal

para o cotexo da copia electrénica presentada.

No caso de que algun dos documentos que se van presentar de forma electrdnica supere
os tamafios mdaximos establecidos ou tefla un formato non admitido pola sede
electronica da Xunta de Galicia, permitirase a sta presentacion de forma presencial
dentro dos prazos previstos e na forma indicada no pardgrafo anterior. A informacién
actualizada sobre o tamafio maximo e os formatos admitidos pode consultarse na sede

electrdnica da Xunta de Galicia.
OITAVA.- NOTIFICACIONS

As notificaciéns practicaranse por medios electrénicos nos termos previstos na
normativa reguladora do procedemento administrativo comun.

As notificacidns electrénicas realizaranse mediante o Sistema de notificacion electrénica
de Galicia-Notifica.gal, dispofiible a través da sede electrénica da Xunta de Galicia

(https://sede.xunta.gal). Este sistema remitira avisos de posta a disposicion das

notificaciéns & conta de correo e/ou teléfono mobil facilitados pola entidade. Estes
avisos non terdn, en ningun caso, efectos de notificacion practicada e a sua falta non

impedird que a notificacion sexa considerada plenamente vélida.

Neste caso a entidade beneficiaria deberad crear e manter o seu enderezo electrdnico
habilitado Unico a través do Sistema de Notificacidn Electrdnica de Galicia — Notifica.gal,
para todos os procedementos administrativos tramitados pola Administracion xeral e do
sector publico autondmico. En todo caso, a Administracion xeral podera de oficio crear o
indicado enderezo, aos efectos de asegurar o cumprimento polas persoas interesadas da

sua obriga de relacionarse por medios electrénicos.

As notificaciéns entenderanse practicadas no momento en que se produza o acceso ao
seu contido e entenderanse rexeitadas cando transcorresen dez dias naturais desde a

posta 4 disposicion da notificacién sen que se acceda ao seu contido.

Se o envio da notificacion electronica non fose posible por problemas técnicos,
practicarase a notificacion polos medios previstos na normativa reguladora do

procedemento administrativo comun.

NOVENA.- OBRIGAS DA ENTIDADE BENEFICIARIA

En cumprimento do artigo 11 da Lei 9/2007, do 13 de xufio, e do Decreto 11/2009, do 8 de

xaneiro, son obrigas da entidade beneficiaria:

- Desenvolver as actuacions recollidas na clausula primeira deste convenio a
subvencionar e xustificar a sua realizacién e o cumprimento da finalidade que
determinou a concesién da subvencion, sen percibir ningunha remuneracién por parte

das persoas usuarias.

- Realizar a divulgacién das actuacidns segundo as instrucidons que determine a
Conselleria de Politica Social e Igualdade e facer constar expresamente en toda
publicidade ou presentacidn publica que se realice o logotipo da Xunta de Galicia, asi
como que as axudas estan a ser financiadas con fondos do Pacto de Estado contra a
Violencia de Xénero (Ministerio de Igualdade), deixando constancia, se fora o caso, na
sinalizacidon exterior dos lugares onde se realicen as accions, e sempre nas actividades
de difusion, que estas se financian cos mencionados fondos (incluindo o logotipo do
Ministerio ademais do da Xunta de Galicia e demais logotipos estipulados pola

Comunidade Auténoma de Galicia).

- Presentar, antes da sinatura deste convenio, as certificacions acreditativas de estar ao
no cumprimento das obrigas tributarias ou fronte & Seguridade Social e de non ter
pendente de pagamento ningunha outra débeda coa Administracion publica da
comunidade auténoma, asi como unha declaracién responsable de non estar incursa en
ningunha das prohibiciéns para obter a condicién de beneficiario, establecidas no artigo
10 da Lei 9/2007, do 13 de xufio, de conformidade co disposto nos artigos 10 e 13 do
Decreto 11/2009, do 8 de xaneiro.

- Empregar a lingua galega en todas as actuacions derivadas do presente convenio,
incluindo a informacion en paxinas web. Non obstante o anterior, empregarase a lingua

castelan se esta é requirida.

Ser titular e suxeito pasivo de todas as obrigas tributarias @ Administracién e a
Seguridade Social correspondentes as accions das que se derive o pagamento de
impostos, retencidns e cotas que levan consigo as actuacions derivadas da execucién

do convenio.

Someterse as actuacidns de supervisién e control dos érganos da Administracién do

Estado e da Conselleria de Politica Social e Igualdade.

Facilitar toda a informaciéon que lle sexa requirida pola Intervenciéon Xeral da
Comunidade Auténoma, o Tribunal de Contas e o Consello de Contas, no exercicio das

suas funcions de fiscalizacidon e control do destino das axudas.

Cumprir os requisitos para poder obter a condicion de beneficiaria establecidos no
artigo 10 da Lei 9/2007, do 13 de xuiio, e tamén deberd cumprir o resto das obrigas
recollidas no artigo 11 da devandita lei e na Lei 38/2003, de 17 novembro, xeral de

subvenciéns.

Comunicar & Conselleria de Politica Social e Igualdade calquera modificacién das
condicions tidas en conta para a concesion da subvencion, asi como dos compromisos e
obrigas asumidas e, de ser o caso, a obtencion concorrente de subvenciéns ou axudas
para a mesma finalidade procedentes de calquera Administracién ou ente publico
nacional ou internacional. Esta comunicacién deberd efectuarse tan pronto como se
cofeza e, en todo caso, con anterioridade & xustificacién da aplicacién dos fondos

recibidos.

Reintegrar a subvenciéon percibida no caso de incumprimento das condiciéns

establecidas para a sua concesién.

Tratar dun xeito confidencial toda a informacion recibida directa ou indirectamente e a
non utilizar ningin dato desa informaciéon de maneira distinta d&s actuaciéns a
subvencionar a través do presente convenio. Asi mesmo queda obrigado a manter de
forma confidencial e a non revelar ningin dato da informaciéon cofiecida sen o

consentimento previo de conformidade coa normativa de proteccién de datos.

Subministrar & Conselleria de Politica Social e Igualdade, en virtude do disposto no
artigo 4 da Lei 1/2016, do 18 de xaneiro, de transparencia e bo goberno, previo

requirimento, toda a informacién necesaria para o cumprimento pola Conselleria de

Politica Social e Igualdade, das obrigas previstas no Titulo | da citada lei. O
incumprimento desta obriga determinard, se é o caso, a imposicién das multas

coercitivas previstas no numero 4 do citado artigo.
- As demais obrigas previstas no artigo 11 da Lei 9/2007, do 13 de xufio.
DECIMA .- INCUMPRIMENTOS, REINTEGROS E SANCIONS.

Producirase a perda do dereito ao cobro total ou parcial da axuda no suposto de falta de
xustificacion do cumprimento das actuaciéns subvencionables a través do convenio, dos
deberes contidos nestas clausulas, dos deberes contidos no artigo 33 da Lei 9/2007, do
13 de xuiio, ou na demais normativa aplicable, o que dara lugar @ obriga de devolver total

ou parcialmente a axuda percibida, asi como os intereses de demora correspondentes.

Entenderase incumprida a obriga de xustificar cando a Administracién, nas suas
actuaciéons de comprobacion ou control financeiro, detectase que na xustificacion
realizada polo beneficiario se incluisen gastos que no respondesen & actuacién
subvencionada, que non supuxesen un custo susceptible de subvencion, que fosen xa
financiados por outras subvenciéns ou recursos, ou que se xustificasen mediante

documentos que non reflectisen a realidade das operacidns.

O procedemento para declarar a orixe da perda do dereito de cobramento da axuda e
para facer efectiva a devolucion a que se refire o apartado anterior serd o establecido no

Titulo Il da Lei 9/2007, do 13 de xufio.

Sempre que se cumpran os requisitos ou condicidns esenciais reflectidos no convenio, a
Conselleria de Politica Social e Igualdade podera apreciar un incumprimento parcial e
deberd resolver sobre o seu alcance, aplicando a mesma ponderaciéon que tivera a

condicion incumprida no convenio e, se é o caso, establecendo o deber de reintegro.

Cando se trate de condicions referentes & contia ou conceptos do obxecto
subvencionable, o alcance do incumprimento determinarase proporcionalmente ao gasto
deixado de practicar ou aplicado a conceptos distintos dos considerados subvencionables

e, se é o caso, deberan reintegrarse as cantidades percibidas en dita proporcion.

A entidade beneficiaria da subvencidon concedida en virtude deste convenio seralle de
aplicacion o réxime de infraccidns e sancidns previstas no Titulo IV da Lei 9/2007, do 13

de xufio, e no Titulo VI do seu regulamento.
DECIMA PRIMEIRA.- COMPATIBILIDADE

Esta axuda é incompatible coa obtencion doutras subvencidéns, axudas, ingresos ou
recursos doutras entidades para a mesma finalidade procedentes de calquera
Administracion ou entes publicos ou privados, nacionais, da Unién Europea ou de

organismos internacionais.
DECIMO SEGUNDA.- PROTECCION DE DATOS

1. As partes asinantes deste convenio garantiran a confidencialidade dos datos persoais
aos que tefian acceso como consecuencia das actuacidns realizadas en execucién deste e
de conformidade co disposto na Lei organica 3/2018, do 5 de decembro, de proteccion de
datos persoais e garantia dos dereitos dixitais e no Regulamento (UE) 2016/679 do
Parlamento Europeo e do Consello, do 27 de abril de 2016, relativo a proteccién das
persoas fisicas no que respecta ao tratamento de datos persoais e a libre circulacion de
estes datos e polo que se derroga a Directiva 95/46/CE (Regulamento xeral de proteccion

de datos).

2. Os datos persoais recadados neste convenio seran tratados na sua condicion de
responsable pola Xunta de Galicia — Conselleria de Politica Social e Igualdade coa
finalidade de levar a cabo a tramitacién administrativa que se derivada da xestion da
concesion directa da subvencion a través do dito convenio que comprende verificar os
datos e documentos que a entidade interesada achegue para comprobar a exactitude
destes, levar a cabo as actuaciéns administrativas que se deriven e informar sobre o

estado de tramitacion.

3. O tratamento dos datos baséase no cumprimento dunha misidén de interese publico ou
no exercicio de poderes publicos, conforme as referencias recollidas no enlace
https://www.xunta.gal/informacion-xeral-proteccion-datos, derivada dunha competencia
legalmente atribuida ao responsable do tratamento, asi como o cumprimento das
obrigas legais impostas ao dito responsable de conformidade co disposto no artigo 6.1,

letras c) e e) do Regulamento (UE) 2016/679 do Parlamento Europeo e do Consello, do 27

les a través deste codigo.

leste documento tefien a condicion

de abril de 2016 e o artigo 8 da Lei orgdnica 3/2018, do 5 de decembro, e en concreto a
competencia e obrigas previstas nos preceptos bdsicos da Lei 38/2003,do 17 de
novembro, da Lei 9/2007, do 13 de xufio, na Lei 39/2015, do 1 de outubro, do
procedemento administrativo comin das administraciéns publicas,na Lei 1/2016, do 18 de
xaneiro e na Lei 4/2019, do 17 de xullo, de administracién dixital de Galicia. Con todo,
determinados tratamentos poderan fundamentarse no consentimento das persoas
interesadas, reflectindose esta circunstancia de conformidade coa normativa de

aplicacion.

4. A referencia a publicidade, en cumprimento da normativa de transparencia e

subvencions axustarase a dita normativa e coas limitacidéns que esta establece.

5. Como destinatarias, os datos seran comunicados as administraciéns publicas no
exercicio das suas competencias, cando sexa necesario para a tramitacién e resolucion
dos seus procedementos ou para que os cidadans poidan acceder de forma integral &

informacion relativa a unha materia.

6. As persoas interesadas poderan solicitar o acceso, rectificacién, oposicién, limitacion,
portabilidade e supresién dos seus datos ou retirar, no seu caso, o consentimento
outorgado a través da sede electrénica da Xunta de Galicia, ou nos lugares e rexistros
establecidos na normativa reguladora do procedemento administrativo comun, segundo
se recolle en https://www.xunta.gal/exercicio-de-dereitos. O contacto coa persoa
delegada de proteccion de datos e mais informacién consultarase no enlace

https://www.xunta.gal/proteccion-datos-persoais.
DECIMO TERCEIRA.- PUBLICIDADE

O presente convenio sera obxecto de publicidade e inscricion de conformidade co
disposto no artigo 15 da Lei 1/2016, do 18 de xaneiro, de transparencia e bo goberno e no
Decreto 126/2006, do 20 de xullo, polo que se regula o rexistro de convenios da Xunta
de Galicia. Asi mesmo, sera obxecto de publicaciéon e inscricion en cumprimento do
disposto no artigo 17 da Lei 1/2016, do 18 de xaneiro, o artigo 15 da Lei 9/2007, do 13 de

xufio, e no Decreto 132/2006, do 27 de xullo, polo que se regulan os rexistros publicos

creados nos artigos 44 e 45 da Lei 7/2005, do 29 de decembro, de orzamentos xerais da

Comunidade Auténoma de Galicia para o ano 2006.

A sinatura do convenio implica a autorizacion expresa para o tratamento necesario dos
datos e a referida publicidade. As partes asinantes do convenio manifestan o seu
consentimento para que os datos persoais que constan neste convenio, asi coma o resto
das especificacions contidas no mesmo, poidan ser publicados no Portal da
Transparencia e Goberno Aberto.

Por outra banda, en cumprimento do disposto nos artigos 18 e 20.8 da Lei 38/2003, do 17
de novembro, comunicarase a subscricion deste convenio & Base de Datos Nacional de

Subvencidns, que opera como sistema nacional de publicidade de subvenciéns.

DECIMO CUARTA.- MODIFICACION DO CONVENIO
Toda alteracidn das condicidns tidas en conta para a concesion da subvencion dara lugar
a modificacién do convenio, sendo de aplicacion as previsions ao respecto contidas na Lei

9/2007, de 13 de xufio, e no regulamento da dita lei.

As modificacions do convenio adoptaranse por acordo expreso e escrito das partes
asinantes, e de acordo cos tramites que esixa a normativa vixente.

De conformidade co disposto no artigo 31.4 da Lei 14/2013, do 26 de decembro, de
racionalizacion do sector publico autonémico, os convenios subscritos pola
Administracion xeral da Comunidade Auténoma e as entidades instrumentais do sector
publico autonédmico poderdn ser obxecto de modificacién cando tefian como finalidade o

logro dos obxectivos de estabilidade orzamentaria e sustentabilidade financeira.

DECIMO QUINTA.- REXIME XURIDICO DO CONVENIO

Este convenio ten cardcter administrativo rexéndose polas clausulas que nel se
establecen e, no seu defecto, polo disposto na Lei 40/2015, do 1 de outubro, do réxime
xuridico do sector publico, pola Lei 39/2015, do 1 de outubro, do procedemento
administrativo comun das Administracions Publicas, e subsidiariamente, e para o caso de
formularse dubidas ou lagoas, polos principios da Lei 9/2017, de 8 de novembro, de
contratos do sector publico, pola que se transpofien ao ordenamento xuridico espafiol as
Directivas do Parlamento Europeo e do Consello 2014/23/UE e 2014/24/UE, de 26 de
febreiro de 2014.

Seralle de aplicacion o réxime determinado pola Lei 9/2007, do 13 de xufio e polo Decreto

11/2009, de 8 de xaneiro.

En todo caso, o Convenio non se atopa comprendido en ningun dos contratos regulados

pola Lei 9/2017, de 8 de novembro.

As cuestions litixiosas xurdidas da interpretacién, desenvolvemento e aplicaciéon do
convenio seran resoltas pola Conselleria de Politica Social e Igualdade, pofiendo os seus
acordos fin & via administrativa. Contra estes acordos cabe interpofier recurso
contencioso-administrativo ante o Tribunal Superior de Xustiza de Galicia, de
conformidade co disposto na Lei 29/1998, do 13 de xullo, reguladora da xurisdicién

contencioso-administrativa.
DECIMO SEXTA .- COMISION DE SEGUIMENTO

Para o seguimento e coordinacion das accions previstas no presente convenio crearase
unha comisién mixta e paritaria na que estaran representadas as partes asinantes do
convenio. Esta comision, que se reunira por peticién de calquera das partes, serd o
mecanismo de actuacién conxunta para o seguimento e avaliacién das actuacions
estipuladas no presente convenio, e estara formada por dlas persoas representantes da
Conselleria de Politica Social e Igualdade e duas persoas representantes da Federacion
pola Igualdade das Mulleres da Provincia de Pontevedra (FEMUPO), designadas polas

persoas que representen a cada unha das partes, asi como os seus suplentes.

A persoa que ocupe a presidencia sera unha das persoas representantes da
Administracion designada pola persoa titular da Direccion Xeral de Loita contra a

Violencia de Xénero.

A persoa que ocupe a secretaria asi como a sua suplencia, serd unha persoa adscrita &
Direccién Xeral de de Loita contra a Violencia de Xénero, designada pola persoa que

asuma a Presidencia, que actuara con voz pero sen voto.

A actuacion da Comisidn de seguimento axustarase ao establecido nos preceptos basicos
da Lei 40/2015, do 1 de outubro, e na Lei 16/2010, de 17 de decembro, de organizacion e

funcionamento da administracidn xeral e do sector publico autonémico de Galicia.
DECIMO SETIMA.- CAUSAS DE RESOLUCION

Serdn causas de resolucion do presente convenio:

- O incumprimento total ou parcial de calquera das clausulas que o regulan.

- A aplicacién dos fondos a fins distintos de aqueles que motivaron a concesién da
subvencion.

- O transcurso do tempo fixado sen que se execute o gasto obxecto da subvencion.

- As establecidas nos artigos 32 e 33 da Lei 9/2007, do 13 de xuiio, procedendo, se féra o
caso, ao reintegro total ou parcial da axuda percibida e dos intereses de demora
acumulados dende o momento do seu pago ata a data na que se acorde a orixe do
reintegro.

De resolverse o convenio, a Conselleria de Politica Social e Igualdade podera esixir o
reintegro das cantidades achegadas. Igualmente se procederd, de conformidade co
disposto no artigo 17.3 da Lei 9/2007, do 13 de xufio, no suposto de que o importe da
axuda, illada ou en concorrencia con outras subvencions, axudas, ingresos ou recursos

supere o custo da actuacién subvencionada.

En canto aos efectos estarase ao disposto no artigo 52 da citada Lei 40/2015, do 1 de

outubro.

Asinado por: FABIOLA GARCIA MARTINEZ

Cargo: Conselleira
Data e hora: 21/04/2026 10:57:05

DECIMO OITAVA.-VIXENCIA

O presente Convenio producirad efectos a partir da sua sinatura e ata o 31 de decembro
de 2026. Non obstante, os gastos das actuacions a subvencionar a través do presente

convenio que realizase a entidade dende o 1 de xaneiro de 2026 tamén poderan ser

subvencionadas ao seu abeiro coa achega da Conselleria de Politica Social e Igualdade.

19/04/2026 22:37:29

E, en proba de conformidade cos termos do Convenio, asinase o0 mesmo na data da

Mulleres da Provincia de Pontevedra (FEMUPO))

Cargo: Pres
Data e hora

sinatura dixital.

A CONSELLEIRA DE POLITICA SOCIAL E A PRESIDENTA DA FEDERACION POLA
IGUALDADE IGUALDADE DAS MULLERES DA PROVINCIA
DE PONTEVEDRA

Maria Raquel Tourifio Casal
Fabiola Garcia Martinez

CVE: AcnDXSYpfif8  https://sede.xunta.gal/cve

